
պարոն Դավիթ Հարությունյանին 
                

Տեղեկատվություն ստանալու հարցում 
 
Հարգելի պարոն Հարությունյան, 
 
2014թ.-ի ապրիլի 30-ին ՀՀ Կառավարությունը հավանություն է տվել պետության 
կարիքների համար բնակարանների և սպասարկման օբյեկտների ձեռքբերման մասին 
Պետգնումների գործակալության և «Գլենդել Հիլզ» ՓԲԸ միջև 2009թ. հուլիսի 23-ին կնքված 
պայմանագրում փոփոխություն կատարելու համաձայնագրին, նպատակ ունենալով 
կարգավորել կիսակառույց (անավարտ) բնակելի տների շինարարական 
աշխատանքների ավարտման հետ կապված հարցերը, լուծել երկրաշարժի հետևանքով 
անօթևան մնացած, ծրագրի շահառու ճանաչված և կիսակառույց (անավարտ) բնակելի 
տներ ունեցող ընտանիքների բնակարանային խնդիրները: 
 
Ելնելով վերոգրյալից եւ ղեկավարվելով ՀՀ Սահմանադրության 27 և 27.1 հոդվածների և 
“Տեղեկատվության ազատության մասին” ՀՀ օրենքի 6-րդ հոդվածի դրույթներով` 
խնդրում ենք տրամադրել Պետգնումների գործակալության և «Գլենդել Հիլզ» ՓԲԸ միջև 
2009թ. հուլիսի 23-ին կնքված պայմանագրում փոփոխություն կատարելու 
համաձայնագրի պատճենը եւ ՀՀ կառավարության կողմից նշված համաձայնագրին 
հավանություն տալու որոշման պատճենը: 
 
“Տեղեկատվության ազատության մասին” ՀՀ օրենքի 9-րդ հոդվածի համաձայն` 
տեղեկություն ստանալու գրավոր հարցմանը պատասխան տրվում է այն ստանալուց 
հետո 5-օրյա ժամկետում: Ուստի, խնդրում ենք տեղեկություն ստանալու հարցումին 
պատասխանել  օրենքով սահմանված ժամկետներում: 
 
Սույն հարցման կարգավիճակին կարող եք առցանց հետեւել Ինֆորմացիայի 
ազատության կենտրոնի www.givemeinfo.am կայքում` հետեւյալ հղմամբ` 
http://givemeinfo.am/hy/case/1358/: 
 
Կանխավ շնորհակալ եմ: 

 
 

ԻԱԿ իրավաբան                     Գեւորգ Հայրապետյան 


